Supliches
22a Domënia ia por l’ann Ccc
Tl monn da incö plëgn de veres y de catastrofes naturales, 
vëgnel ghiré da nos cristians ch’i dunse testemonianza de nosta fede
che baia de speranza y d’amur.
Al invit „deboriada periunse“ respognunse: Ascútesse, Signur.
1. I periun por la Dlijia sura döt le monn.
Signur, scínchesse la forza de to Spirit Sant da se renové tres indô, che i püri, i amará 
y i tralasciá, ciafes tla comunité di credënc aiüt y confort (chît) 
deboriada periunse: Ascútesse, Signur.
2. I periun por les ploanies de nosta Unité Pastorala ch'ares ciafes 
colauradësses y colauradus tla incundaziun, tla liturgia y tla vita de comunité  (chît) 
deboriada periunse: Ascútesse, Signur.
3. „Chël che s’inalza gnará umilié, y chël che s’umiliëia gnará inalzé“ unse aldí incö. 
Ch’i ti junse do a nosc compit tla vita da vigni de cun umilté,
ch'i se dunse jö cun i atri y ch'i odunse te ëi creatöres orüdes da Chël Bel Dî (chît) 
deboriada periunse: Ascútesse, Signur.
4. La Dlijia nes inviëia tl mëis de setëmber da perié y da fá val' por la sconanza dla creaziun.
Ch'i sunse bugn da sconé l'ambiënt incër nos ia, cun ci ch'i consumun y cun ci ch'i sciorun demez (chît) deboriada periunse: Ascútesse, Signur.
5. Por chi che á pordü la vita da s'un sciampé da ciasa por veres y ciaresties
Che l’amur varësces les plaies de tan de families desdrütes y che la ressoreziun de Gejú Crist tëgnes via la speranza che la vita ne se röia nia cun la mort (chît)  
deboriada periunse: Ascútesse, Signur.
Signur, nosc Dî,
stái dlungia a to popul che te prëia por Gejú Crist, nosc Signur. Amen.
Eventualmënter:
- Preghiamo per i popoli colpiti da guerre. Signore della vita e della pace, giunga a tutti la tua presenza che dona speranza e salvezza. Preghiamo: Ascoltaci, o Signore.
- Per le vittime degli eventi naturali, per quanti vedono rovinato il loro ambiente di vita. 
Signore, dona la forza di ricostruzione e il coraggio di rinnovamento dei nostri stili di vita. Preghiamo.
- Per gli ammalati e gli anziani abbandonati e soli che non hanno persone attorno che donano loro il conforto della fede. Preghiamo. 
ACLAMAZIUNS - KYRIE
Signur Gejú Crist, tö orôs ester le plü umil de döta la jënt 
y te tüa umilté t'aste lascé mazé söla crusc por nos

Kyrie eleison / Signur, pieté
Signur Gejú Crist, deache te t'as arbassé t'á le Pere tl cil inalzé









Christe eleison / Crist, pieté
Signur Gejú Crist, tö as invié piciadus, püri y amará pormez a tüa mësa









Kyrie eleison / Signur, pieté
